
Cynllun Hyfforddiant Academaidd Arbenigol 
Meddygon Teulu

Cyfleoedd Hyfforddiant Academaidd ar gyfer 
Meddygon Teulu dan hyfforddiant – Addysg a Gwella Iechyd Cymru (AaGIC)

Mae’n bleser gennym gynnig y cyfle i feddygon teulu ST2 presennol yng Nghymru ymgeisio i ymuno â’r Cynllun Hyfforddiant Academaidd Arbenigol Meddygon Teulu (GPSAT). Bydd ymgeiswyr llwyddiannus yn ymroi i’r swyddi hyn ar ddechrau eu blwyddyn ST3. 
Hanfod y Cynllun yw galluogi Meddygon Teulu dan Hyfforddiant i ddatblygu eu sgiliau academaidd. Bydd ymgeiswyr llwyddiannus yn gallu arddangos diddordeb mewn astudiaethau academaidd a brwdfrydedd dros waith ymchwil neu addysgu.
Darperir hyfforddiant a goruchwyliaeth academaidd naill ai gan Ysgol Feddygol Prifysgol Abertawe, Ysgol Feddygol Caerdydd neu Brifysgol Bangor. Mae chwech swydd academaidd ar gael, dwy dai Nghaerdydd, dwy dai Abertawe ac  dai Bangor. Bydd gofyn i ymgeiswyr llwyddiannus weithio yn Abertawe, Caerdydd neu Fangor ar gyfer eu sesiynau academaidd. Fodd bynnag, byddant yn parhau â'u hyfforddiant clinigol drwy gyfrwng eu Cynllun Hyfforddiant Meddygon Teulu presennol. Ni fydd yn ofynnol iddynt adleoli ar gyfer yr elfen hon o'u hyfforddiant.  Gellir hawlio treuliau teithio am y siwrneiau i’r ganolfan academaidd ac oddi yno drwy Adran 2.  
Sut mae'r cynllun yn gweithio?
Mae’r Meddygon Teulu dan Hyfforddiant Academaidd Arbenigol yn ymgymryd ag ST3 dros ddwy flynedd. Treulir 50% o’r amser mewn practis cyffredinol a 50% o’r amser yn yr adran academaidd. Mae hyfforddeion yn parhau i gael tâl atodol llawn o 45% ac felly mae'n ofynnol iddynt ymgymryd â'r holl ofynion gorfodol o ran hyfforddiant y tu allan i oriau. Byddai’n rhaid i hyfforddai gytuno i weithio isafswm o 70% (dau ddiwrnod mewn practis cyffredinol, diwrnod a hanner yn yr adran academaidd) i fod yn gymwys i wneud cais.
Defnyddir cofnodion e-bortffolio i gasglu myfyrdodau ar waith academaidd. Mae’r goruchwyliwr academaidd yn gyfrifol am gynnal adolygiadau chwemisol a gaiff eu lanlwytho i'r portffolio i’w tafoli gan banel ARCP.



Efallai y bydd gan ymgeiswyr rai syniadau ynghylch y llwybrau ymchwil ac addysg yr hoffent eu dilyn. Fodd bynnag, bydd y panel cyfweld hefyd am lunio'r llwybrau datblygu ar gyfer ymgeiswyr llwyddiannus yn unol ag anghenion unigolion.
Prifysgol Bangor
Caiff Meddygon Teulu dan Hyfforddiant Academaidd Arbenigol eu cynnal gan Ganolfan Gogledd Cymru ar gyfer Ymchwil Gofal Sylfaenol, Prifysgol Bangor, dan arweiniad yr Athro Clare Wilkinson a Dr Julia Hiscock (Croeso | Canolfan Gogledd Cymru ar gyfer Ymchwil Gofal Sylfaenol | Prifysgol Bangor). Mae’r adran wedi’i lleoli ar Gampws Wrecsam ond anogir hyfforddeion mewn perthynas â holl gynlluniau hyfforddiant Gogledd Cymru i ymgeisio. Mae prif themâu ymchwil yr adran yn cynnwys diagnosis canser, addysg feddygol, gofal lliniarol a meddygaeth ac adsefydlu cyhyrysgerbydol. Mae cysylltiadau rhagorol gyda grwpiau ymchwil eraill o fewn yr Ysgol Gwyddorau Meddygol ac Iechyd, gyda chyfleoedd i gydweithio ac ymhelaethu ar ddiddordebau ymchwil personol. Mae arbenigedd trefnegol y grŵp yn cynnwys adolygu systematig a meta-ddadansoddi, treialon a dulliau ansoddol. Caiff hyfforddeion academaidd y cyfle i ddatblygu eu sgiliau a’u profiad ac i ennill cymwysterau ôl-raddedig mewn addysg feddygol. 
Is-adran Meddygaeth y Boblogaeth, Ysgol Is-adran Meddygaeth y Boblogaeth, Ysgol Feddygol Prifysgol Caerdydd 
 
Bydd y Meddygon Teulu dan Hyfforddiant Academaidd Arbenigol yn gysylltiedig â’r Is-adran Meddygaeth y Boblogaeth, sy'n rhan o Ysgol Feddygol Prifysgol Caerdydd dan arweiniad yr Athrawon Adrian Edwards ac Andrew Carson-Stevens, Dr Freya Davies a Dr Harry Ahmed. Mae'r Is-adran yn gallu cynnig cyfleoedd ym maes ymchwil ac addysg feddygol.  Mae gweithgareddau ymchwil yr Is-adran yn seiliedig ar ddwy thema gyffredinol: atal niwed ac afiechyd a gwella gofal cleifion. O fewn y themâu hyn, mae grwpiau ymchwil sy’n canolbwyntio ar niwed sy’n gysylltiedig ag alcohol, heintiau, gofal lliniarol a diwedd oes, diogelwch cleifion, gofal sy’n canolbwyntio ar y claf, afiechyd a llesiant plentyndod yn ogystal â sgrinio ac atal canser a’i ganfod yn gynnar.   

Mae cyfleoedd hefyd i draddodi sgiliau cyfathrebu i grwpiau bach o israddedigion, yn ogystal â datblygu modiwlau addysgu newydd a chynnal ymchwil addysgol.
 
Mae’r ddolen i hafan yr Is-adran Meddygaeth y Boblogaeth isod: 
http://www.caerdydd.ac.uk/medicine/research/divisions/population-medicine 


Ysgol Feddygol Prifysgol Abertawe 
Bydd y Meddygon Teulu dan Hyfforddiant Academaidd Arbenigol yn gysylltiedig â thîm gofal sylfaenol Ysgol Feddygol Prifysgol Abertawe, dan arweinyddiaeth Dr Jonathan Harikrishnan a Dr Chris Horn. Mae cyfleoedd ar gael ym maes addysg ac ymchwil feddygol. 
Byddwn yn mentora ac yn cynghori ar gynnwys addysgu/addysgol y cynllun academaidd. Bydd hyn yn cynnwys addysgu myfyrwyr meddygol, traddodi sgiliau clinigol a chyfathrebu i grwpiau bach, fel rhan o’u modiwl Dulliau Clinigol Integredig (ICM) wythnosol, ac addysgu ar sail proffesiynoldeb. Yn ogystal, bydd cyfleoedd i ddysgu am ddatblygiad y cwricwlwm ac asesiadau meddygol.  
Mae pedair thema ymchwil (Ymchwil yn yr Ysgol Feddygol - Prifysgol Abertawe) sy'n cwmpasu meysydd sy'n ymwneud ag iechyd gan gynnwys gofal cyn mynd i’r ysbyty, iechyd meddwl a data mawr. Gall hyfforddeion academaidd ymuno â’r timau ymchwil yn dibynnu ar eu diddordebau.  Cânt eu cynorthwyo a'u mentora gan uwch staff academaidd athrawol mewn cysylltiad â phrosiectau penodol.   
Os hoffech gysylltu â’n Hyfforddeion Academaidd presennol i ofyn unrhyw gwestiynau, cysylltwch â ni drwy e-bost heiw.gptraining@wales.nhs.uk  
Mae rhagor o wybodaeth ar gael yma - Hyfforddiant Academaidd Arbenigol Meddygon Teulu (GPSAT) - AaGIC (gig.cymru)
Gellir ymgeisio am y Cynllun Hyfforddiant Academaidd Arbenigol Meddygon Teulu trwy'r ddolen ar ein gwefan - Hyfforddiant Academaidd Arbenigol Meddygon Teulu (GPSAT) - AaGIC (gig.cymru).  
Bydd y ffenestr geisiadau’n agor ar 9 Mawrth 2026 ac yn cau am hanner dydd Dydd Gwener 23 Mawrth 2026.
Nodwch ar y ffurflen gais pa sefydliadau yr hoffech gael eich ystyried ar eu cyfer. Sylwch mai un cyfweliad yn unig a gynigir hyd yn oed os dymunwch ymgeisio am fwy nag un sefydliad.






Cynllun Hyfforddiant Academaidd Arbenigol Meddygon Teulu (GPSAT).
Ffurflen Gais ar gyfer swyddi sy'n dechrau o fis Awst 2026 ymlaen.


Nodiadau: 

· Ni dderbynnir ceisiadau ar gyfer y Cynllun GPSAT ond gan Hyfforddeion sy’n ymroi i ST2 ar hyn o bryd.

· Mae Prifysgol Caerdydd, Prifysgol Abertawe a Phrifysgol Bangor yn darparu goruchwyliaeth academaidd ar gyfer y Cynllun GPSAT.  Gall ymgeiswyr nodi eu dymuniad i gael eu hystyried ar gyfer un sefydliad yn unig, dau ohonynt neu bob un ohonynt. 

· Bydd disgwyl i ymgeiswyr llwyddiannus dreulio'r gyfran academaidd o'u hyfforddiant o fewn y sefydliad sy’n goruchwylio, h.y. naill ai'r Is-adran Meddygaeth y Boblogaeth, Ysgol Feddygol Prifysgol Caerdydd, Ysgol Feddygol Prifysgol Abertawe neu Brifysgol Bangor.  

· Cynhelir cyfweliadau wyneb yn wyneb ddydd Gwener 15eg Mai 2026 yn y Tŷ Dysgu AaGIC.

· Mae penodiad i’r Cynllun GPSAT yn amodol ar y canlynol:

· Tystlythyrau/geirdaon ategol.
· Dyfarniad Deilliant 1 boddhaol gan y Panel ARCP yn ystod ST1 ac ST2.
· Dim pryderon heb eu datrys ar sail cyflawniad.
· Mae cyflawniad Prawf Gwybodaeth Gymhwysol yn ddymunol ond nid yw'n faen prawf hanfodol.

